
RESOLUCIÓN DO  DE MARZO DE 2000 POLA QUE SE
CONVOCA PROCESO DE SELECCIÓN DO PERSOAL
COLABORADOR NAS PROBAS DE ACCESO Á
UNIVERSIDADE NO ANO 2000

Prevista para os vindeiros meses de xuño e setembro a realización das probas de aptitude
para o acceso á universidade, a pedimento da Comisión Interuniversitaria de Galicia (CIUG), a
Universidade de Vigo debe selecciona-lo persoal necesario para colaborar coas Comisións
Delegadas no desenvolvemento das probas.

A selección do persoal colaborador realizarase consonte as seguintes

BASES

Primeira- Persoal colaborador necesario.

1. A efectos de presta-la asistencia e colaboración necesarias ás Comisións Delegadas nas
probas de acceso á universidade, a Universidade de Vigo selecciona:

a) Convocatoria de xuño: 20 persoas. Alomenos, a metade deberán ter experiencia nas
probas. Os seleccionados nesta convocatoria serán suplentes na de setembro.
Corresponden:

 6 para o campus de Ourense
 4 para o campus de Pontevedra
10 para o campus de Vigo

b) Convocatoria de setembro: 10 persoas con experiencia nestas probas. Os seleccionados
nesta convocatoria serán suplentes na de xuño. Corresponden:

 3 para o campus de Ourense
 2 para o campus de Pontevedra
 5 para o campus de Vigo

Segunda- Requisitos dos solicitantes.

Poderán solicita-la súa participación os funcionarios (de carreira e interinos) e o persoal
laboral fixo.

Terceira- Criterios de selección.

1. Criterios xerais:
a) Terán preferencia as instancias nas que o campus solicitado coincida coa
localidade de traballo do peticionario. De manifestar como primeira opción unha



localidade distinta daquela na que estean destinados, somentes se terá en conta
de non cubrirse tódalas prazas dese campus.
b) Terá preferencia o persoal laboral dos grupos III, IV e V e o persoal
funcionario dos grupos C e D, indistintamente.

2. Solicitantes con experiencia:
a) Terá preferencia quen participara como persoal colaborador nas convocatorias

dos últimos cinco anos (94-99) un menor número de veces.
b) Os empates resolveranse, primeiramente a prol de quen teña maior antigüidade

na data de publicación da convocatoria, e de persistir, a prol do de maior idade.

3. Solicitantes sen experiencia: terá preferencia quen teña maior antigüidade na data de
publicación da convocatoria, e de persistir, a prol do de maior idade.

4. Cos solicitantes non elixidos elaborarase unha lista de espera para cubrir baixas e
renuncias.

Cuarta.- Datas de celebración.

As probas de aptitude para o acceso á universidade terán lugar os días 14, 15 e 16 de
xuño, e os días 19, 20 e 21 de setembro.

O día anterior á celebración das probas o persoal seleccionado acudirá á constitución do
tribunal, ás 18 horas do serán, na sede da Comisión Delegada.

Rematadas as probas, os xefes dos servicios convocarán ós colaboradores para colocar-
las pegatinas nos libros de cualificacións dos alumnos nos LERD(s) .

Quinta- Solicitudes e prazo de presentación.

As solicitudes, segundo modelo que se achega, poderán presentarse no rexistro xeral ou
nos rexistros delegados dos campus de Lagoas-Marcosende, Ourense ou Pontevedra, ata as 14
horas do vindeiro .

Sexta- Comisión de Selección

Sétima- Réxime retributivo e tarefas.

A colaboración será retribuída pola CIUG a razón de 43.000 ptas. brutas por
cada convocatoria.

O persoal seleccionado deberá estar á disposición do presidente da comisión
para colaborar nas tarefas que lle sexan encomendadas coa finalidade de que as
probas se realicen con toda normalidade. A ausencia inxustificada suporá a
substitución inmediata polo persoal suplente.


